
ᐑᐣᑕᒪᑫᐏᐣ ᐅᐣᒋ ᑲᑮᓇᒋᑲᑌᐠ ᐃᐦᐃᐍ ᕒᐋᓬᑊ ᕒᐆ ᒪᒪᐤ ᑎᐸᑯᓂᑫᐏᐣ 

 

ᐃᐦᐃᐍ ᑎᐸᑯᓂᑫᐏᐣ ᐅᑮᐸᑭᑎᓇᓇᐘ ᐅᐍᓂ ᐑᐣᑕᒪᑫᐏᐣ. ᑲᐏᐣ ᐅᐦᐅᐍ ᑲᑲᐍᑌᐏᐣ ᒋᑐᒋᑲᑌᐠ ᐃᑭᐍᓂᐘᐠ ᐅᑕᔭᒦᑕᒪᑫ.  

ᐃᐦᐃᐍ ᒪᒪᐤ ᑎᐸᑯᓂᑫᐏᐣ ᐅᐣᒋ ᐱᔑᑿᒋᑐᒋᑫᐏᐣ ᑲᑮᑐᑕᐣᐠᒪᐦᐊᐍ ᕒᐋᓬᑊ ᕒᐆ ᐅᑕᓇᐣᐠ ᑭᒪᐣᓯᓇᐦᐃᑲᑌᐸᐣ ᐃᐦᐃᒪ ᐅᐣᑌᕒᐄᔪ ᑲᐃᓑᐸᐠ 
ᑎᐸᑯᓂᑫᐏᑲᒥᐠ. ᐃᐦᐃᐍ ᑲᑮᓇᒋᑲᑌᐠ ᑮᑌᐱᓂᑲᑌ ᐊᔕ ᓄᑯᒼ ᐁᑮᐸᑭᑎᓂᑲᑌᐠ ᒋᐑᐣᒋᑲᑌᐠ ᑲᑮ ᐃᑭᑐᐘᐠ ᑎᐸᑯᓂᑫᐏᓂᐣᐠ. ᐊᔭ ᐊᐦᐊᐍ ᔔᓃᔭ 
ᒋᒦᓇᑲᓀᐘᐨ ᑲᑮ ᐸᑭᑎᓇᒧᐘᐨ ᐅᑎᑭᑐᐏᓂᐘ ᒦᓇ ᒋᔕᑲᓑᑭᓀᐲᐦᐃᑫᐘᐨ ᒦᓇ ᒌᓯᓭᐘᐨ ᑲᐃᔑᓇᐣᑕᐍᐣᑕᑯᐠ ᐃᐦᐃᒪ ᑲᐃᓇᑌᐠ 
ᓑᑲᓑᑭᓀᐲᐦᐃᑫᐏᐣ ᑫᓂᑐᒋᑲᑌᐠ.  

ᐅᐦᐅᐍ ᐑᐣᑕᒪᑫᐏᐣ ᐑᐣᑕᒪᑫᒪᑲᐣ ᐊᓃᐣ ᑫᑐᑕᒪᐣ ᔕᑲᓑᑭᓀᐲᐦᐃᑫᔭᐣ ᒋᑎᐸᐦᐊᒪᑯᔭᐣ ᐃᐦᐃᒪ ᑲᐃᓇᑌᐠ ᑲᑮᓇᒋᑲᑌᐠ ᑮᓑᐱᐣ ᐁᑮ 
ᐱᔑᑿᒋᑐᑕᑯᔭᐣ. ᐑᐸᑭᑎᓇᒪᐣ ᑭᔕᐠᓑᑭᓀᐲᐦᐃᑲᐣ, ᑲᓇᐣᑕᐍᓂᒥᑯ ᒋᔕᑲᓑᑭᓀᐲᐦᐊᒪᐣ ᔕᑲᓑᑭᓀᐲᐦᐃᑲᐣ ᐯᐸᐣ ᒦᓇ ᒌᔑᓂᐣᔕᐦᐊᒪᐘᐨ 
ᐊᐦᐊᐍ ᑲᐸᒥᓇᐣᐠ ᔕᑲᓑᑭᓀᐲᐦᐃᑲᓇᐣ ᒣᑿᐨ ᑲᐃᓇᒋᑲᑌᐠ ᒋᔑᐸᑭᑎᐊᒪᐣ, ᑮᓑᐱᐣ ᐁᑲ ᑫᑯᐣ ᑐᑕᒪᐣ, ᑲᐑᐣ ᑲᑌᐱᓇᓯᐣ ᐊᐦᐊᐍ ᔔᓃᔭ.  

ᐅᐣᒋ ᐊᔭᒥᑐᐣ ᑿᔭᐠ ᑲᔦᒪ ᑲᑵᒋᒼ ᐊᐑᔭ ᒋᐑᒋᐦᐃᐠ ᑲᑌᐻᔦᓂᒪᐨ.  

ᑮᓑᐱᐣ ᐊᐘᔑᒣᐑᑭᑫᐣᑕᒪᐣ ᐅᐦᐅᐍ ᑲᑮᓇᒋᑲᑌᐠ ᐃᐦᐃᒪ ᑲᐃᔕ: https://kmlaw.ca/cases/victims-ralph-rowe/ 

ᑮᓇᐘ ᑲᑭᓇ ᑲᑮ ᐱᔑᑿᒋᑐᑕᑰᔦᐠ ᐊᐦᐊᐍ ᕒᐋᓬᑊ ᕒᐆ ᒣᑿᐨ 1975 ᐋᑯᓇᐠ 1987 ᐃᐦᐃᒪ ᓀᑫᐦᐃ ᑲᐃᔑ ᑎᐯᐣᒋᑫᒪᑲᐠ 
ᐚᐱᐢᑭ ᐊᔭᒥᐦᐊᐏᐣ ᑎᐯᐣᒋᑫᐏᐣ ᐃᐦᐃᒪ ᑮᐍᑎᐣ ᒦᓇ ᐁᑳ ᒫᔑ ᐁᑮᐅᐣᒋ ᒦᓂᑯᔭᐣ ᑲᔦᒪ ᐁᑮᐸᑭᑎᓇᒪᐣ ᑭᑎᓇᒋᑫᐏᐣ ᐃᐦᐃᒪ 

ᐅᑎᐯᐣᒋᑫᐏᐣ ᐊᐚᐱᐢᑭ ᐊᔭᒥᐦᐊᐏᐣ ᑎᐯᐣᒋᑫᐏᐣ ᑮᐍᑎᐣ ᒦᓇ ᐢᑳᐅᐟᐢ ᑲᓇᑕ: 

ᐅᐣᒋ ᐋᔭᒥᑐᐘᐠ ᐅᐦᐅᐍ ᐑᐣᑕᒪᑫᐏᐣ ᑿᔭᐠ.  

ᐁᑯᓀᓇᐣ ᐅᐦᐅᐍ ᐑᐣᑕᒪᑫᐏᐣ ᐑᐣᒋᑫᒪᑲᐠ 

 
ᐸᐣᑮ ᐑᐣᑕᒪᑫᐏᐣ 

1. ᐁᑯᓀᐣ ᐃᐦᐃᐍ ᒪᒪᐤ ᑎᐹᑯᓂᑫᐏᐣ?  

2. ᐋᓃᐣ ᐁᓇᑌᐠ ᐅᐦᐅᐍ ᒪᒪᐤ ᑎᐹᑯᓂᑫᐏᐣ ᐅᐣᒋ?  

ᐊᐘᓀᓇᐠ ᐁᑕᑯᓭᐘᐨ ᐅᐦᐅᒪ ᑲᑮᓇᒋᑲᑌᐠ?  

3. ᐊᐘᓀᓇᐠ ᐁᑕᑯᓭᐘᐨ ᐅᐦᒪ ᑲᑮᓇᒋᑲᑌᐠ?  

4. ᐊᓃᐣ ᑮᓑᐱᐣ ᐁᑲ ᑭᑫᐣᑕᒪᐣ ᒋᑮᑕᑯᓂᑯᔭᐣ ᐃᐦᐃᒪ ᑲᑮᓇᒋᑲᑌᐠ?  

ᐁᑯᓀᓇᐣ ᐃᓂᐍᓂᐘᐣ ᒥᓄᓭᐏᓇᐣ ᑲ ᐊᑌᑭᐣ ᐃᐦᐃᒪ ᑲᑮᓇᒋᑲᑌᐠ? 

5. ᐁᑯᓀᓇᐟ ᐃᐦᐃᒪ ᑲᑮᓇᒋᑲᑌᐠ ᐊᑌᑭᐣ? 

6. ᑫᓃᐣ ᑭᐸᑭᑎᓇᐣ ᑎᑭᑐᐏᐣ. ᐊᓃᐣ ᒥᓂᑯᐠ ᔔᓃᔭ ᑫᑌᐱᓇᐠ? 

7. ᐊᓃᐣ ᐁᐣᑐᑕᒧᐘᐨ ᑲᐸᒥᓇᒧᐘᐨ ᐁᔑ ᐅᓀᐣᑕᒧᐘᐨ ᒥᓂᑯᐠ ᔔᓃᔭ ᑫᒦᓂᐠᔭᐣ?  

8. ᑕᑮᓯᓭᓇ ᒋᑮᓴᑲᐦᐊᒪᐣ ᐃᐦᐃᒪ ᑲᑮᓇᒋᑲᑌᐠ ᓄᑯᒼ? 

ᐊᓃᐣ ᑫᑐᑕᒪᐣ ᒋᑲᑵᑌᔭᐣ ᔔᓃᔭ ᐃᐦᐃᒪ ᑲᑮᓇᒋᑲᑌᐠ? 

9. ᐊᓃᐣ ᑫᑐᑕᒪᐣ ᒋᑲᑵᑌᔭᐣ ᔔᓃᔭ ᐃᐦᐃᒪ ᑲᑮᓇᒋᑲᑌᐠ?  

10. ᐁᑯᓀᐣ ᑯᑕᐠ ᑫᑯᐣ ᑫᑕᑯᓂᔕᐦᐊᒪᐣ ᐃᐦᐃᒪ ᔖᓑᑭᓀᐲᐦᐃᑲᓂᐣᐠ ᐯᐸᐣ? 

11. ᐊᐑᔭᓇ ᑲᑮᐑᒋᐦᐃᐠ ᒋᔕᑲᓑᑭᓀᐲᐦᐊᒪᐣ ᐃᐦᐃᐍ ᔕᑲᓑᑭᓀᐲᐦᐃᑫᐏᐣ ᐯᐸᐣ? 

12. ᐊᓇᐲ ᑫᑌᐱᓇᐠ ᔔᓃᔭ? 

ᐊᐘᓀᓇᐠ ᐃᑭᐍᓂᐘᐠ ᐅᑕᔭᒦᑕᒪᑫᐠ ᑲᑲᓄᒋᑫᑕᒪᐏᔑᐘᐨ?  

13. ᐊᐘᓀᓇᐠ ᐃᑭᐍᓂᐘᐠ ᐅᑕᔭᒦᑕᒪᑫᐠ ᑲᐑᒋᑐᐘᐨ ᐅᑲᓄᒋᑫᐣ ᒦᓇ ᒪᒪᐤ ᑲᓄᒋᑫᐠ?  

14. ᐊᓃᐣ ᑫᐃᓯᓭᐠ ᐃᑭᐍᓂᐘᐠ ᐅᑕᔭᒦᑕᒪᑫᐠ ᑎᐸᐦᐊᒪᐘᑲᓀᐘᐨ? 

ᐑᑌᐱᓇᒪᐣ ᐊᐘᔑᒣ ᐑᐣᑕᒪᑫᐏᐣ? 

15. ᐊᓃᐣ ᑫᑐᑕᒪᐣ ᐊᐘᔑᒣ ᐑᑌᐱᓇᒪᐣ ᐑᐣᑕᒪᑫᐏᐣ?  

16. ᐁᑯᓀᐣ ᒥᑐᓀᐣᒋᑲᐣ ᒥᓄᔭᐏᐣ ᒦᓇ ᐃᓀᐣᑕᒧᐏᐣ ᐑᒋᐦᐃᐍᐏᓇᐣ ᐁᐊᔭᑭᐣ ᑫᑮᐑᒋᐦᐃᑯᔭᐣ ᓄᑯᒼ?  

ᐸᐣᑮ ᐑᐣᑕᒪᑫᐏᐣ 

1. ᐁᑯᓀᐣ ᐃᐦᐃᐍ ᒪᒪᐤ ᑎᐹᑯᓂᑫᐏᐣ?  

ᐃᐦᐃᒪ ᒪᒪᐤ ᑎᐸᑯᓂᑫᐏᓂᐣᐠ, ᐯᔑᐠ ᑲᔦᒪ ᐊᐘᔑᒣ ᐊᐑᔭᐠ ᐃᔑᓂᑲᓱᐘᐠ “ᑲᐑᒋᐦᐊᑲᓀᐘᐨ ᒋᑲᓄᒋᑫᐘᐨ” ᐁᐃᓇᑯᓇᐘᐨ ᐁᐑᒋᐦᐊᐘᐨ 
ᐊᐑᔭᐣ ᐯᔑᑯᐣ ᑲᐃᔑᓇᑯᑎᓂᐠ ᐅᑭᑐᐏᓂᐘ. ᑲᑭᓇ ᐃᑭᐍᓂᐘᐠ ᐊᐑᔭᐠ ᐯᔑᑯᐣ ᑲᐃᔑᓇᑯᑎᓂᐠ ᐅᑲᓄᒋᑫᐏᓂᐘ ᐃᔑᓂᑲᓱᐘᐠ “ᒪᒪᐤ” ᑲᔦᒪ 
“ᒪᒪᐤ ᐅᑲᓄᒋᑫᐠ.” ᐃᐦᐃᒪ ᑎᐸᑯᓂᑫᐏᓂᐣᐠ ᐅᒦᓄᑐᓇᐘ ᐃᓂᐍᓂᐘᐣ ᐃᓯᓭᐏᓇᐣ ᑲᑭᓇ ᑲᓇᑭᓑᑲᒧᐘᐨ ᐃᓯᓭᐏᓇᐣ, ᐃᑭᐍᓂᐘᐠ ᐁᑕ 
ᑲᑲᐑᐑᒋᑐᐘᐨ ᐃᐦᐃᒪ ᑎᐸᑯᓂᑫᐏᓂᐣᐠ ᑲᑮᓴᑭᒋᐲᐦᐅᑎᓱᐘᐨ. ᐅᐦᐅᒪ ᑲᓄᒋᑫᐏᓂᐣᐠ, ᐊᐦᐊᐍ ᑲᐑᒌᐦᐊᑲᓀᐨ ᑲᑲᓅᒋᑫᐨ ᔭᐦᐊ ᐊᓬᐱᐣ ᒪᑫ. 
ᐅᓃᑲᓂᓑᑲᐣ ᐅᐍᓂ ᑲᓄᒋᑫᐏᐣ ᐃᓂᐍᓂᐘᐣ ᐁᑲᓄᒋᑫᑕᒪᐘᐨ ᒪᒪᐤ ᐅᑲᓄᒋᑫᐣ ᒦᓇ ᐁᓂᐑᐣᑕᒪᐘᐨ ᒪᒪᐤ ᐅᑲᓄᒋᑫᐣ ᐅᑕᔭᒦᑕᒪᑫᐣ.  

2. ᐋᓃᐣ ᐁᓇᑌᐠ ᐅᐦᐅᐍ ᒪᒪᐤ ᑎᐹᑯᓂᑫᐏᐣ ᐅᐣᒋ?  

ᐅᐦᐅᐍ ᒪᒪᐤ ᑲᓄᒋᑫᐏᐣ ᐅᐣᒋ ᑲᑮ ᐱᔑᑿᒋᑐᑕᐣᐠ ᐊᐦᐊᐍ ᕒᐋᓬᑊ ᕒᐆ ᐃᐦᐃᒪ ᑎᐯᐣᒋᑫᐏᓂᐣᐠ ᐘᐱᐢᑭᐊᔭᒥᐦᐊᐏᐣ ᐅᐣᒋ ᑮᐍᑎᓄᐣᐠ ᒣᑿᐨ 
1975 ᐊᑯᓇᐠ 1987.  

ᐊᐘᓀᓇᐠ ᐁᑕᑯᓭᐘᐨ ᐅᐦᐅᒪ ᑲᑮᓇᒋᑲᑌᐠ?  

3. ᐊᐘᓀᓇᐠ ᐁᑕᑯᓭᐘᐨ ᐅᐦᐅᒪ ᑲᑮᓇᒋᑲᑌᐠ?  

ᐃᐦᐃᐍ ᑲᑮᓇᒋᑲᑌᐠ ᑲᑭᓇ ᐃᑭᐍᓂᐘᐠ ᑲᑮ ᐱᔑᑿᒋᑐᑕᐘᑲᓀᐘᐨ ᐃᓂᐍᓂᐘᐣ ᕒᐋᓬᑊ ᕒᐆ ᒣᑿᐨ 1975 ᐊᑯᓇᐠ 1987 ᐃᐦᐃᒪ 
ᑎᐯᐣᒋᑫᐏᓂᐣᐠ ᐘᐱᐢᑭ ᐊᔭᒥᐦᐊᐏᐣ ᐅᐣᒋ ᑮᐍᑎᐣ ᒦᓇ ᐁᑲ ᒪᔑ ᐅᑕᓇᐣᐠ ᐁᑮ ᑎᐸᐦᐊᒪᐘᑲᓀᐨ ᑲᔦᒪ ᐁᑮᐸᑭᑎᓇᑭᐣ ᐅᑲᓄᒋᑫᐏᓇᐣ ᐃᐦᐃᒪ 
ᐘᐱᑭ ᐊᔭᒥᐦᐊᐏᐣ ᑮᐍᑎᐣ ᒦᓇ ᐢᑳᐅᐟᐢ ᑲᓇᑕ.  

ᐃᐦᐃᐍ ᑲᑮᓇᒋᑲᑌᐠ ᑲᑭᓇ ᐃᑭᐍᓂᐘᐠ ᐅᓃᑭᐦᐃᑯᒪᐠ ᑲᑮ ᐱᔑᑿᒋᑐᑕᐏᒥᐣᐨ ᐃᓂᐍᓂᐘᐣ ᕒᐋᓬᑊ ᕒᐆ ᒣᑿᐨ 1975 ᐊᑯᓇᐠ 1987 ᐃᐦᐃᒪ 
ᑎᐯᐣᒋᑫᐏᓂᐣᐠ ᐘᐱᐢᑭ ᐊᔭᒥᐦᐊᐏᐣ ᐅᐣᒋ ᑮᐍᑎᐣ ᒦᓇ ᐁᑲ ᒪᔑ ᐅᑕᓇᐣᐠ ᐁᑮ ᑎᐸᐦᐊᒪᐘᑲᓀᐨ ᑲᔦᒪ ᐁᑮᐸᑭᑎᓇᑭᐣ ᐅᑲᓄᒋᑫᐏᓇᐣ ᐃᐦᐃᒪ 
ᐘᐱᑭ ᐊᔭᒥᐦᐊᐏᐣ ᑮᐍᑎᐣ ᒦᓇ ᐢᑳᐅᐟᐢ ᑲᓇᑕ.  

ᑲᑭᓇ ᑲᑮᑲᓄᒋᑫᐘᐨ ᑲᐃᓇᑭᐣᓱᐘᐨ ᐁᑲ ᐁᑕ ᐃᑭᐍᓂᐘᐠ ᑲᑮᓴᑭᒋᐲᐦᐅᑎᓱᐘᐨ ᐃᐦᐃᒪ ᐃᓇᑯᓂᑫᐏᓂᐣᐠ ᑕᑮᓯᓭ ᒋᑮᑲᑵᑌᐘᐨ ᒋᒦᓇᑲᓀᐘᐨ 
ᑎᐸᐦᐃᑫᐏᓇᐣ, ᔕᑯᐨ ᐅᐣᒋᐅᓇᒋᑲᑌᐠ ᑎᐸᑯᓂᑫᐏᑲᒥᑯᐣᐠ ᑲᑮᓇᒋᑲᑌᐠ ᓇᑯᒥᑎᐏᐣ, ᒦᓇ ᒋᐅᐣᒋ ᐑᒋᒋᑲᑌᐠ ᐃᐦᐃᒪ ᐸᑭᑎᓂᑫᐏᓂᐣᐠ ᐅᐣᒋ 
ᑲᑮᓇᒋᑲᑌᐠ ᓇᑯᒥᑎᐏᐣ.  

ᑮᓑᐱᐣ ᐁᑮ ᓴᑭᒋᐲᐦᐅᑎᓱᔭᐣ ᐅᒪ ᐃᓇᑯᓂᑫᐏᓂᐣᐠ, ᑲᐑᐣ ᐃᓯᓭᓰᐣ ᒋᑮᐑᒋᐦᐃᑯᔭᐣ ᐅᒪ ᑲᑮᓇᒋᑲᔾᑌᐠ.  

4. ᐊᓃᐣ ᑮᓑᐱᐣ ᐁᑲ ᑭᑫᐣᑕᒪᐣ ᒋᑮᑕᑯᓂᑯᔭᐣ ᐃᐦᐃᒪ ᑲᑮᓇᒋᑲᑌᐠ?  

ᐊᐑᔭᐠ ᐊᔭᐘᐠ ᑫᑮᐑᒋᐦᐃᑿ ᒋᓂᓯᑐᑕᒪᐣ ᐃᓂᐍᓂᐘᐣ ᑎᐸᑯᓂᑫᐏᓇᐣ ᒦᓇ ᑫᓂᑐᒋᑲᑌᐠ. ᑮᓑᐱᐣ ᐁᑲ ᑿᔭᐠ ᓂᓯᑐᑕᒪᐣ ᒋᑮᐑᒋᐦᐃᑯᔭᐣ ᐃᐦᐃᒪ 
ᑲᑮᓇᒋᑲᑌᐠ, ᐃᓯᓭ ᒋᑮᑲᓄᓇᐨ ᐅᑕᔭᒦᑕᒪᑫ ᑲᑮᐊᓄᑮᑕᐣᐠ ᐃᓂᐍᓂᐘᐣ ᒪᒪᐤ ᑲᑮᑲᓄᒋᑫᐘᐨ, ᑰᐢᑮ ᒥᐣᐢᑮ:  

Koskie Minsky 
900-20 Queen Street West 
Toronto, ON M5H 3R3 
ᒫᒌᑭᑐᐏᐣ: 1-888-353-6661 
ᐲᐘᐱᑯᐣᐠ ᐅᔑᐲᐦᐃᑲᐣ: ralphroweclassaction@kmlaw.ca 

ᐁᑯᓀᓇᐣ ᐃᓂᐍᓂᐘᐣ ᒥᓄᓭᐏᓇᐣ ᑲ ᐊᑌᑭᐣ ᐃᐦᐃᒪ ᑲᑮᓇᒋᑲᑌᐠ? 

5. ᐁᑯᓀᓇᐟ ᐃᐦᐃᒪ ᑲᑮᓇᒋᑲᑌᐠ ᐊᑌᑭᐣ? 

ᐃᐦᐃᐍ ᑲᑮᓇᒋᑲᑌᐠ ᐃᓯᓭ ᐊᐦᐊᐍ ᔔᓃᔭ ᒋᒦᓇᑲᓀᐘᐨ ᒪᒪᐤ ᑲᑮᑲᓄᒋᑫᐘᐨ ᐅᔕᑲᓑᑭᓀᐲᐦᐃᑲᓂᐘ ᑫᔕᐳᓭᓂᐠ ᓇᑲᒋᒋᑲᑌᑭᐣ ᐅᒪ ᓇᐣᔑᔦᐦᐃ 
ᑲᐃᓇᒋᑲᑌᐠ.  

6. ᑫᓃᐣ ᑭᐸᑭᑎᓇᐣ ᑎᑭᑐᐏᐣ. ᐊᓃᐣ ᒥᓂᑯᐠ ᔔᓃᔭ ᑫᑌᐱᓇᐠ? 

ᐃᐦᐃᐍ ᑲᑮᓇᒋᑲᑌᐠ ᓇᑯᒥᑎᐏᐣ ᐃᑭᑐᒪᑲᐣ ᐯᐸᑲᐣ ᒋᔑᒦᓇᑲᓀᐘᐨ ᔔᓃᔭᓇᐣ ᒋᑎᐸᐦᐊᒪᐘᑲᓀᐘᐨ ᒪᒪᐤ ᑲᑮᑲᓄᒋᑫᐘᐨ ᒋᓇᑲᒋᒋᑲᑌᐠ 

ᑲᑮᑐᑕᐘᑲᓀᐘᐨ ᒦᓇ ᑯᑕᑮᔭᐣ ᑫᑯᓇᐣ.  

ᒥᓂᑯᐠ ᑫᒦᓇᑲᓀᐨ ᑲᐃᔑ ᐯᔑᑯᐨ ᒪᒪᐤ ᑲᑮᑲᓄᒋᑫᐨ ᑕᐃᓯᓭ ᐊᑯᓇᐠ $350,000 ᒪᒪᐤ, ᒋᓇᑲᒋᒋᑲᑌᐠ ᐊᓃᐣ ᑲᑮᑐᑕᐘᑲᓀᐨ, ᒥᓂᑯᐠ 
ᑲᑮᒪᑮᐦᐊᑲᓀᐨ, ᑫᐃᔑᐅᓇᒋᑫᐨ ᐊᐦᐊᐍ ᒪᒪᐤ ᑲᑮᑲᓄᒋᑫᐨ, ᒦᓇ ᐊᓃᐣ ᑕᓰᐣ ᐊᐑᔭᐠ ᑫᔕᑲᓑᑭᓀᐲᐦᐃᑫᐘᐨ. ᐅᐦᐅᐍ ᑲᔦ ᑫᐃᔑ ᑎᐸᐦᐃᑲᓂᐘᐣᐠ 
ᐊᑯᓇᐠ $140,000 ᑮᓑᐱᐣ ᑐᒋᑲᑌᐠ ᑲᐍᐣᒋᓭᐠ (ᐁᑲ ᒋᑲᑵᑌᓇᓂᐘᐣᐠ ᐃᓯᓭᐏᓇᐣ), ᑲᔦ ᐊᐘᔑᒣ $210,000, ᑮᓑᐱᐣ ᓇᐣᑕᐍᐣᑕᐣᐠ ᒪᒪᐤ 
ᑲᑮᑲᓄᒋᑫᐨ ᒦᓇ ᐊᓃᐣ ᑲ ᐊᐲᒋᓭᐠ ᐃᐦᐃᐍ ᒪᓀᐣᒋᑫᐏᐣ.  

ᓃᐱᑌᐲᐦᐃᑲᐣ A 
 

ᑫᐊᑯᓭᐠ ᑲᐃᓇᑌᑭᐣ ᐱᔑᑿᒋᑐᑕᒧᐏᓇᐣ ᑎᐸᐦᐃᑫᐏᐣ ᒥᓂᑯᐠ 

1 ᓇᓇᐣᔑᓂᐍᐏᐣ ᑲᔦᒪ ᐅᒋᒥᐍᐏᐣ, ᓴᒥᓂᐍᐏᐣ, ᕒᐆ ᐁᐘᐸᒼᔭᐦᐃᐍᐨ $30,000 

2 ᐁ ᐑᐤ ᑲᓱᐨ, ᐸᐢᑭᓯᑫᐱᓂᑎᓱ, ᒥᔑᓌ ᐁᓴᒥᓂᐍᐨ ᐊᓇᒥᐣᐠ ᑭᑭᓑᑲᒋᑲᓂᐣᐠ $60,000 

3 ᓲᐸᐣᒋᑫᐏᐣ, ᒪᐣᓯᓇᑭᓱᐏᐣ ᐑᐏᐣ, ᑲᑵ ᐑᐤ, ᒦᔒᓌ ᐸᐢᑭᓯᑫᐱᓂᑎᓱ $110,000 

4 ᐯᐊᐦᐃᑿ ᑲᔦᒪ ᐊᐘᔑᒣ ᒥᔒᓌ ᐴᐣᒋᑏᔦᑫᐏᐣ, ᒦᔒᓌ ᓲᐸᐣᒋᑫᐏᐣ $140,000 

ᑮᓑᐱᐣ ᐃᔑᐅᓀᐣᑕᒪᐣ ᒋᔑ ᔕᑲᓑᑭᓀᐲᐦᐃᑫᔭᐣ ᐃᒪ ᓃᐱᑌᐲᐦᐃᑲᐣ A ᐁᑕ, ᐊᐦᐊᐍ ᒪᒪᐤ ᑲᑮᑲᓄᒋᑫᐨ ᑲᐏᐣ ᐅᑳᔭᒥᐦᐃᑯᓰᐣ ᐃᓂᐍᓂᐘᐣ 
ᐅᑕᔭᒦᑕᒪᑫᐣ ᑲᐑᒋᐦᐊᐨ ᑲᑮᑎᐸᑯᓂᒥᐣᐨ.  

ᑮᓑᐱᐣ ᔕᑲᓑᑭᓀᐲᐦᐃᑫᔭᐣ ᐃᐦᐃᒪ ᑫᐊᑯᓭᐠ 3 ᑲᔦᒪ ᑫᐊᑯᓭᐠ 4 ᐱᔑᑿᒋᑐᑕᒧᐏᐣ ᐃᐦᐃᒪ ᓃᐱᑌᐲᐦᐃᑲᐣ A, ᐃᓯᓭ ᑲᔦ ᐃᐦᐃᒪ ᒋᔑᑲᑵᑌᔭᐣ 
ᑭᔕᑲᓑᑭᓀᐲᐦᐃᑫᐏᐣ ᐃᐦᐃᒪ ᓃᐱᑌᐲᐦᐃᑲᐣ B. ᑮᓑᐱᐣ ᐃᔑ ᐅᓀᐣᑕᒪᐣ ᐁᐑ ᔕᑲᓑᑭᓀᐲᐦᐃᑫᔭᐣ ᐃᐦᐃᒪ ᓃᐱᑌᐲᐦᐃᑲᐣ B, ᑲ ᐊᔭᒥᐦᐃᑲ ᐊᐦᐊᐍ 
ᐅᑕᔭᒦᑕᒪᑫ ᑲᐑᒋᐦᐊᐨ ᑲᑮᑎᐸᑯᓂᒥᐣᐨ.  

ᐊᐦᐊᐍ ᔔᓃᔭ ᐸᑭᑎᓇᑲᓀᐨ ᐃᐦᐃᒪ ᓃᐱᑌᐱᐦᐃᑲᓂᐠ B ᔕᑲᓑᑭᓀᐲᐦᐃᑫᐏᐣ ᑕᐅᐣᒋ ᓇᐣᑭᓭ ᒥᓂᑯᐠ ᑫᐸᑭᑎᓇᑲᓀᐨ ᔔᓃᔭ ᐃᐦᐃᒪ 
ᓃᐱᑌᐲᐦᐃᑲᐣ A. ᑎᓅᑲᐣ, ᑮᓑᐱᐣ ᐊᐦᐊᐍ ᒪᒪᐤ ᑲᑮᑲᓄᒋᑫᐨ ᔕᐳᓇᒪᐘᑲᓀᐨ ᐃᐦᐃᐍᓂ ᑫᐊᑯᓭᐠ 3 ᐃᐦᐃᒪ ᓃᐱᑌᐱᐦᐃᑲᓂᐠ A ᒦᓇ ᐁᒦᓇᑲᓀᐨ 
ᒥᓂᑯᐠ $120,000 ᐃᐦᐃᒪ ᓃᐱᑌᐲᐦᐃᑲᐣ B, ᐊᐦᐊᐍ ᒪᒪᐤ ᑲᑮᑲᓄᒋᑫᐨ ᒥᓂᑯᐠ ᑫᑎᐸᐦᐊᒪᐘᑲᓀᐨ $230,000 ($110,000 + $120,000). 

ᓃᐱᑌᐲᐦᐃᑲᐣ B 
 

ᑫᐊᑯᓭᐠ ᒪᑭᐦᐃᐍᐏᓇᐣ ᒦᓇ ᑲᐃᓯᓭᒋᑫᒪᑲᐠ ᐃᐦᐃᐍ ᐱᔑᑿᒋᑐᒋᑫᐏᐣ ᑎᐸᐦᐃᑫᐏᐣ ᒥᓂᑯᐠ 

A ᐃᐦᐃᐍ ᑲᑮᓯᓭᐠ ᐱᔑᑿᒌᑫᐏᐣ ᐅᐦᐅᒪ ᑲ ᐊᓂᒨᒋᑲᑌᐠ ᑲᐃᔑ ᐑᐣᒋᑲᑌᐠ:  

1. ᐊᐦᐊᐍ ᑲᐑᐣᑕᒪᑫᐨ ᐊᓂᒥᓭ ᑲᔦᒪ ᑮᐊᓂᒥᓭ ᐃᓂᐍᓂᐘᐣ ᑲᓇᑯᑭᐣ ᒦᓇ ᑮᔭᐸᐨ 
ᐁᓇᑯᑭ ᑲᔦᒪ ᒥᑐᓀᐣᒋᑲᓂᐣᐠ ᐃᔑᔭᐏᓇᐣ, ᐃᓂᐍᓂᐘᐣ ᑲᔦ ᒦᓇ ᐁᑲ ᐁᐃᓑᑯᓭᑭᐣ 
ᒪᓑᑭᑮᐏᓇᐣ ᑲᒪᐣᓯᓇᐦᐃᑲᑌᑭᐣ ᐃᓂᐍᓂᐘᐣ ᒥᑐᓀᐣᒋᑲᐣ ᐃᔑᑕᐏᓇᐣ 
ᑲᑮᓇᐣᑕᐍᐦᐊᑲᓀᐨ (ᐁᑮᑌᐱᓇᐣᐠ ᑲᔦᒪ ᐁᑲ ᐍᐣᒋᑌᐱᓇᐣᐠ); ᑲᔦᒪ  

2. ᐊᐦᐊᐍ ᑲᐑᐣᑕᒪᑫᐨ ᐅᑮᒥᑲᐣ ᐅᑕᓇᐣᐠ ᐃᓂᐍᓂᐘᐣ ᐁᑲ ᐁᑮᐅᐣᒋ ᑮᐊᓄᑮᐨ 
ᑲᔦᒪ ᐁᑲ ᐍᐣᒋᑌᐱᓇᐣᐠ ᐊᓅᑮᐏᓇᐣ ᐁᑮᓯᓭᐨ ᐊᐘᔑᒣ ᐯᔑᑯᐋᐦᑮᐏᐣ; ᑲᔦᒪ  

 
3. ᐊᐦᐊᐍ ᑲᐑᐣᑕᒪᑫᐨ ᐅᑮᒥᑲᓇᐣ ᓃᔑᐣ ᑲᔦᒪ ᐊᐘᔑᒣ ᐅᓄᐍᓂᐘᐣ:  

(a) ᐁᑮ ᑲᑵᐅᑕᐱᓇᐣᐠ ᐅᐱᒫᑎᓯᐏᐣ; 
(b) ᐁᑮᐱᒥ ᐊᐸᒋᑐᒋᐣ ᐃᓑᑯᑌᐚᐴᐣ ᒦᓇ/ᑲᔦᒪ ᒫᓑᑭᑮᐣ;  
(c) ᑭᓌᑲᓑ ᐁᑮᓯᓭᐨ ᐁᑲ ᐍᐣᒋ ᐅᑲᐯᔑᐏᓂᐨ/ ᒥᓇ, 
(d) ᐁᑮᑖᑯᓇᑲᓀᐨ.  

Up to $120,000 

B ᐃᐦᐃᐍ ᑲᑮᓯᓭᐠ ᐱᔑᑿᒌᑫᐏᐣ ᐅᐦᐅᒪ ᑲ ᐊᓂᒨᒋᑲᑌᐠ ᑲᐃᔑ ᐑᐣᒋᑲᑌᐠ: 
 

1. ᐊᐦᐊᐍ ᑲᐑᐣᑕᒪᑫᐨ ᐊᓂᒥᓭ ᑲᔦᒪ ᑮᐊᓂᒥᓭ ᐃᓂᐍᓂᐘᐣ ᑲᓇᑯᑭᐣ ᒦᓇ ᑮᔭᐸᐨ 
ᐁᓇᑯᑭ ᑲᔦᒪ ᒥᑐᓀᐣᒋᑲᓂᐣᐠ ᐃᔑᔭᐏᓇᐣ, ᐃᓂᐍᓂᐘᐣ ᑲᔦ ᒦᓇ ᐁᑲ ᐁᐃᓑᑯᓭᑭᐣ 
ᒪᓑᑭᑮᐏᓇᐣ ᑲᒪᐣᓯᓇᐦᐃᑲᑌᑭᐣ ᐃᓂᐍᓂᐘᐣ ᒥᑐᓀᐣᒋᑲᓇᐱᓀᐏᐣ ᐁᑮᐲᐣᑎᑫᐨ 
ᐊᐦᑯᓰᐏᑲᒥᑯᐣᐠ; ᑲᔦᒪ,  

 
2. ᐊᐦᐊᐍ ᑲᐑᐣᑕᒪᑫᐨ ᐁᑮᓯᓭᐨ ᐅᑕᓇᐣᐠ ᐁᑲ ᐍᐣᒋᑮᐊᓄᑮᐨ ᑲᔦᒪ ᐁᑲ ᐁᑮᐅᐣᒋᑮᐊᓄᑮᐨ 

Up to $210,000 

ᐊᐘᔑᒣ ᓃᓱ ᐊᐦᑮᐏᐣ.  

ᑮᓑᐱᐣ ᒪᒪᐤ ᑎᐹᐦᐃᑫᐏᐣ ᑲᔕᐳᓂᑲᑌᐠ ᒋᒦᓇᑲᓀᐨ ᒪᒪᐤ ᑲᑮᐑᐣᑕᒪᑫᐨ ᒦᓇ ᐃᓂᐍᓂᐘᐣ ᑲᑮᓑᑭᓂᑲᑌᑭᐣ ᐃᐦᐃᒪ ᑎᐸᐦᐃᑫᐏᓂᐣᐠ ᑲᑮᓇᒋᑲᑌᐠ 
ᐅᐣᓴᒥᓭᐠ ᑲᑮᓇᒋᑲᑌᐠ ᑎᐸᐦᐃᑫᐏᐣ, ᐃᓂᐍᓂᐘᐣ ᑎᐸᐦᐃᑫᐏᓇᐣ ᑫᒦᓇᑲᓀᐘᐨ ᒪᒪᐤ ᑲᑮᐑᐣᑕᒧᐘᐨ ᐃᓂᐍᓂᐘᐣ ᑲᔕᐳᓂᑲᑌᑭᐣ ᑎᐸᐦᐃᑫᐏᓇᐣ 
ᑕᑕᐸᓯᓂᑲᑌᐘᐣ ᒋᑎᐱᓭᐠ ᐃᓇᑭᐣᒋᑫᐏᐣ (ᒋᑎᐱᓭᐠ ᐃᓇᑭᐣᒋᑫᐏᐣ) ᒋᓇᑌᐠ.  

ᑮᓑᐱᐣ ᐊᐦᐊᐍ ᑲᑕᑯᑭᒪᑲᓀᐨ ᒪᒪᐤ ᑲᑮᐑᐣᑕᒪᑫᐨ ᐁᔕᑲᓑᑭᓀᐲᐦᐃᑫᐨ ᒦᓇ ᐁᑌᐻᑕᐣᐠ ᒋᐑᒋᐦᐊᑲᓀᐨ ᐊᔭᒥᐦᐃᐍᐏᐣ ᐅᐣᒋ ᐊᓂᒣᐣᑕᒧᐏ ᑲᔦᒪ 
ᓭᑫᐣᑕᒧᐏᐣ ᐅᐣᒋ ᑮᓑᐱᐣ ᐊᓂᑎᐸᒋᒧᐨ ᒋᑮᓯᓭᐠ ᒋᑮᒦᓇᑲᓀᐨ ᐊᑯᓇᐠ $1500 ᐅᐣᒋ ᐊᔭᒥᐦᐃᐍᐏᐣ ᑎᐸᐦᐃᑫᐨ ᒋᑮᐍᒦᓇᑲᓀᐨ. ᑮᓑᐱᐣ ᐊᐦᐊᐍ 
ᒪᒪᐤ ᑲᑮᐑᐣᑕᒪᑫᐨ ᐅᔕᑲᓑᑭᓀᐲᐦᐃᑲᐣ ᔕᐳᓂᑲᑌᓂᐠ, ᒥᓂᑯᐠ ᑲᐃᓇᑭᐣᑌᐠ ᐃᐦᐃᐍ ᑕᐅᐣᒋ ᑮᓑᑭᓂᑲᑌ ᑲᑮᓯᓭᐠ ᐃᐦᐃᒪ ᐅᑎᐸᐦᐊᒪᑯᐏᓂᐣᐣᐠ.  

ᐊᐘᔑᒣ ᐑᐣᑕᒪᑫᐏᐣ ᐅᐣᒋ ᒪᒪᐤ ᑲᑮᑎᐸᒋᒧᐨ ᑫᐃᔑᒦᓂᑯᔭᐣ ᒦᓇ ᑫᐃᔑᑎᐸᐦᐊᒪᑯᔭᐣ ᑲᑮᒥᑲᐣ ᐃᐦᐃᒪ ᑲᑮᓇᒋᑲᑌᐠ ᓇᑯᒥᑎᐏᐣ, ᐁᔑᐊᑌᐠ 
ᐃᐦᐃᒪ ᐲᐘᐱᑯᐣᐠ: https://www.ralphroweclassaction.ca/ 

7. ᐊᓃᐣ ᐁᐣᑐᑕᒧᐘᐨ ᑲᐸᒥᓇᒧᐘᐨ ᐁᔑ ᐅᓀᐣᑕᒧᐘᐨ ᒥᓂᑯᐠ ᔔᓃᔭ ᑫᒦᓂᐠᔭᐣ? 

ᐃᐦᐃᐍ ᔕᑲᓑᑭᓀᐲᐦᐃᑲᓇᐣ ᐅᔑᐲᐦᐃᑫᐏᑲᒥᐠ ᐅᑲᓇᑲᒋᑐᓇᐘ ᑭᔕᑲᓑᑭᓀᐲᐦᐃᑲᐣ ᒋᓇᑲᒋᑐᐘᐨ ᑌᐻ ᒋᑮᓯᓭᐠ ᑲᐃᔑ ᓇᐣᑕᐍᐣᑕᑯᐠ ᐅᐣᒋ 
ᔕᑲᓑᑭᓀᐲᐦᐃᑫᐏᓇᐣ. ᐃᑭᐍᓂᐘᐠ ᑲᑮᑎᐸᑯᓇᑲᓀᐘᐨ ᐅᑕᔭᒦᑕᒪᑫᒪᒼ ᑫᐏᓇᐘ ᐅᑲᓇᑲᒋᑐᓇᐘ ᑭᔕᑲᓑᑭᓀᐲᐦᐃᑲᐣ ᒦᓇ ᑕᐃᓯᓭ 
ᒋᑮᔑᓂᔕᐦᐊᒧᐘᐨ ᑯᑕᐠ ᐊᐑᔭ ᒋᓇᑲᒋᑐᐨ. ᐊᐘᔑᒣ ᐑᐣᑕᒪᑫᐏᐣ ᐊᔭᒪᑲᐣ ᐅᐣᒋ ᔕᑲᓑᑭᓀᐲᐦᐃᑫᐏᐣ ᑲᑮᒥᑲᐣ ᐃᐦᐃᒪ ᑲᑮᓇᒋᑲᑌᐠ ᓇᑯᒥᑎᐏᐣ, 
ᐅᐦᐅᒪ ᐃᔑᐊᑌ ᐲᐘᐱᑯᐣᐠ: https://www.ralphroweclassaction.ca/, ᒦᓇ ᑲᔦ ᒋᑮᐊᔭᒥᐦᐊᐨ ᐃᑭᐍᓂᐘᐠ ᐅᑕᔭᒦᑕᒪᑫᐨ ᐅᐣᒋ ᒪᒪᐤ 
ᑲᑮᐑᐣᑕᒪᑫᐘᐨ (ᐘᐸᐣᑕᐣ ᐃᓂᐍᓂᐘᐣ ᑫᐃᔑᑲᓄᓇᐨ ᐑᐣᑕᒪᑫᐏᐣ ᐅᒪ ᓇᐣᔑᔦᐦᐃ).  

ᐸᑭᑎᓇᐣ ᒥᓂᑯᐠ ᑲᐃᔑᑭᑫᐣᑕᒪᐣ ᒦᓇ ᐑᐣᑕᒪᑫᐏᓇᐣ ᑲᐃᔑ ᑭᑫᐣᒋᑫᔭᐣ ᐃᓂᐍᓂᐘᐣ ᑲᑮᓯᓭᑭᐣ ᒪᒪᓃᐏᓇᐣ ᑲᐃᑭᑐᔭᐣ ᐁᑮ ᑐᑕᑯᔭᐣ. ᑲᐏᐣ 
ᑕᒪᐣᓯᓭᓰᐣ ᑮᓑᐱᐣ ᐁᑲ ᑲᓅᑫᔭᐣ ᑲᑮᓯᓭᑭᐣ, ᔕᑰᐨ ᒋᐑᐣᑕᒪᐣ ᒥᓂᑯᐠ ᑲᐃᔑ ᑭᑫᐣᑕᒼᐣ.  

ᒥᔒᓇᓅᐣ ᐃᓂᐍᓂᐘᐣ ᒪᒪᓃᑲᐣᒋᑫᐏᓇᐣ. ᐅᐦᐅᐍ ᑲᑮᓇᒋᑲᑌᐠ ᐅᐣᒌᓯᓭ ᒋᑮᑎᐸᐦᐊᒪᑯᔭᐣ ᑲᑮᔑ ᒪᒪᓃᑲᐣᑕᑯᔭᐣ ᐃᓂᐍᓂᐘᐣ 
ᐱᔑᑿᒋᑐᑕᒧᐏᓇᐣ ᐃᓂᐍᓂᐘᐣ ᑲᓃᐱᑌᐲᐦᐃᑲᑌᑭᐣ ᐅᒪ ᐃᓑᐱᒥᐣᐠ.  

ᐅᐦᐅᐍ ᑲᑮᓇᒋᑲᑌᐠ ᐑᐣᑕᒪᑫᒪᑲᓄᐣ ᑲᓂᐊᐲᑕᑌᑭᐣ ᒦᓇ ᐁᑯᓀᐣ ᐁᓇᑲᓀᔭᑭᐣ ᐃᓂᐍᓂᐘᐣ ᒪᒪᓃᐏᓇᐣ ᑲᐃᓯᓭᑭᐣ ᒋᑮᑎᐸᐦᐃᑲᑌᑭᐣ. ᐃᐦᐃᐍ 
ᔕᑲᓑᑭᓀᐲᐦᑫᐏᑲᒥᐠ ᐅᑲᑭᐣᑕᓇᐘ ᑭᔕᑲᓑᑭᓀᐲᐦᐃᑲᐣ ᐯᐸᐣ ᒦᓇ ᐅᑲᐑᐣᑕᓇᐘ ᒥᓂᑯᐠ ᑫᑎᐸᐦᐊᒪᑯᔭᐣ ᑲᐃᔑ ᑎᐸᑭᐣᒋᑫᐘᐨ ᐃᓂᐍᓂᐘᐣ 
ᑲ ᐊᐲᒋᓭᑭᐣ ᒦᓇ ᐁᑯᓀᓇᐣ ᐃᓂᐍᓂᐘᐣ ᒪᒪᓃᐏᓇᐣ ᑲᑮᑐᑕᑯᔭᐣ ᐃᐦᐃᒪ ᑲᒪᐣᓯᓇᐦᐃᑲᑌᑭᐣ ᑭᔕᑲᓑᑭᓀᐲᐦᐃᑲᓂᐠ.  

8. ᑕᑮᓯᓭᓇ ᒋᑮᓴᑲᐦᐊᒪᐣ ᐃᐦᐃᒪ ᑲᑮᓇᒋᑲᑌᐠ ᓄᑯᒼ? 

ᑫᐃᔑᑭᔑᐱᓭᐠ ᑮᓑᐱᐣ ᐑᓴᑭᒋᐲᐦᐅᑎᓱᔭᐣ ᐃᐦᐃᒪ ᑎᐸᑯᓂᑫᐏᓂᐣᐠ ᑮᓇᒋᑲᑌ ᐃᓯᓭᐠ ᐚᑌᐸᑲᐠ ᑮᓯᐢ 22, 2018. ᑮᓑᐱᐣ ᐁᑮᐊᒋᓇᑐᔭᐣ 
ᒋᓴᑭᒋᐲᐦᐅᑎᓱᔭᐣ ᐅᐍ ᑲᐃᓯᓭᐠ, ᐃᓯᓭ ᐁᑲ ᒌᑮᑲᑵᑌᔭᐣ ᔔᓃᔭ ᐅᐦᐅᒪ ᑲᑮᓇᒋᑲᑌᐠ. ᑮᓑᐱᐣ ᐁᑲ ᑫᑰᐣ ᐍᐣᒋᑐᑕᒪᐣ, ᑮᔭᐸᐨ ᐅᒪ ᑭᑕᑯᑭᐣᐢ ᒪᒪᐤ 
ᑲᑮᐑᐣᑕᒧᐘᐨ, ᒦᓇ ᑲᐏᐣ ᑕᑮᓯᓭᓰᐣ ᒋᑮᓴᑭᒋᐲᐦᐅᑎᓱᔭᐣ ᐅᒪ ᑲᑮᓇᒋᑲᑌᐠ.  

ᐊᓃᐣ ᑫᑐᑕᒪᐣ ᒋᑲᑵᑌᔭᐣ ᔔᓃᔭ ᐃᐦᐃᒪ ᑲᑮᓇᒋᑲᑌᐠ? 

9. ᐊᓃᐣ ᑫᑐᑕᒪᐣ ᒋᑲᑵᑌᔭᐣ ᔔᓃᔭ ᐃᐦᐃᒪ ᑲᑮᓇᒋᑲᑌᐠ? 

ᐃᓯᓭ ᒋᔕᑲᓑᑭᓀᐲᐦᐊᒪᐣ ᐃᐦᐃᐍ ᔕᑲᓑᑭᓀᐲᐦᐃᑲᐣ ᐯᐸᐣ ᒦᓇ ᒌᔑᓂᔕᐦᐊᒪᐣ ᐃᐦᐃᒪ ᔕᑲᓑᑭᓀᐲᐦᐃᑲᓇᐣ ᐅᔑᐲᐦᐃᑫᐏᑲᒥᐠ ᐁᑲ ᒪᔑ ᐃᓯᓭᐠ 
ᑳᒑᑰᓯᐨ ᑮᓯᐢ 27, 2025. ᑲᑮᑌᐱᓇᐣ ᐃᐦᐃᐍ ᔕᑲᓑᑭᓀᐲᐦᐃᑲᐣ ᐯᐸᐣ ᐅᓄᐍᓂᐘᐣ ᐲᐘᐱᑯᐣᐠ ᑲᒪᐣᓯᓇᐦᐃᑲᑌᑭᐣ:  
https://www.ralphroweclassaction.ca/ 
https://kmlaw.ca/cases/victims-ralph-rowe/ 

ᑲᔦ ᐃᓯᓭ ᐅᐦᐅᒪ ᒋᑮᔑᑭᑐᔭᐣ 1-888-353-6661 ᒋᑲᑵᑌᔭᐣ ᐃᐦᐃᐍ ᔕᑲᓑᑭᓀᐲᐦᐃᑲᐣ ᐯᐸᐣ.  

ᐃᐦᐃᐍ ᔕᑲᓑᑭᓀᐲᐦᐃᑲᐣ ᐯᐸᐣ ᐑᐣᑕᒪᑫᒪᑲᐣ ᑫᑐᑕᒪᐣ. ᑿᔭᐠ ᐊᔭᒥᑑᓇᐣ. ᑲᑵᑌᐣ ᑮᓑᐱᐣ ᐁᑲ ᓂᓯᑐᑕᒪᐣ. ᐊᓂ ᑮᔑᑑᐣ ᒋᔕᑲᓑᑭᓀᐲᐦᐊᒪᐣ 
ᐃᐦᐃᐍ ᐯᐸᐣ, ᑲᑮᐸᑭᑎᓇᓇᐣ ᑲᔦ ᑫᑕᑯᓯᑐᔭᐣ ᐯᐸᓄᐣ, ᒦᓇ ᒌᔑᓂᐣᔕᐦᐊᒪᐣ ᐃᐦᐃᒪ ᔕᑲᓑᑭᓀᐲᐦᑲᓇᐣ ᐅᔑᐲᐦᐃᑫᐏᑲᒥᐠ.  

ᑕᐃᓯᓭ ᑲᔦ ᒋᑮᐑᒋᐦᐃᑯᔭᐣ ᒋᑮᔑᑐᔭᐣ ᐃᐦᐃᐍ ᑭᔕᑲᓑᑭᓀᐲᐦᐃᑲᐣ ᐃᑭᐍᓂᐘᐠ ᑊᑕᔭᒦᑕᒪᑫᐠ ᑲᐑᒌᐦᐊᐨ ᒪᒪᐤ ᑲᑮᐑᐣᑕᒪᑫᐘᐨ. ᑫᐃᔑᑌᐱᓇᐨ 
ᐑᐣᑕᒪᑫᐏᐣ ᐅᐣᒋ ᐅᑖᔭᒦᑕᒪᑫᐠ ᐑᐣᒋᑲᑌ ᐅᒪ ᓇᐣᔑᔦᐦᐃ.  

10. ᐁᑯᓀᐣ ᑯᑕᐠ ᑫᑯᐣ ᑫᑕᑯᓂᔕᐦᐊᒪᐣ ᐃᐦᐃᒪ ᔖᓑᑭᓀᐲᐦᐃᑲᓂᐣᐠ ᐯᐸᐣ? 

ᑿᔭᐠ ᐊᔭᒥᑑᓇᐣ. ᑲᑵᑌᐣ ᑮᓑᐱᐣ ᐁᑲ ᓂᓯᑐᑕᒪᐣ. ᐃᓂᐍᓂᐘᐣ ᑭᐯᐸᓄᒪᐣ ᑕᓇᐣᑕᐍᐣᑕᑯᐣ ᑲᔦ ᒋᐸᑭᑎᓇᒪᐣ ᒦᓇ ᐑᐣᒋᑲᑌᐘᐣ ᐃᓂᐍᓂᐘᐣ 
ᐃᒪ ᐯᐸᓄᐣᐠ.  

11. ᐊᐑᔭᓇ ᑲᑮᐑᒋᐦᐃᐠ ᒋᔕᑲᓑᑭᓀᐲᐦᐊᒪᐣ ᐃᐦᐃᐍ ᔕᑲᓑᑭᓀᐲᐦᐃᑫᐏᐣ ᐯᐸᐣ? 

ᐁᐦᐊ. ᐊᐦᐊᐍ ᑲᐑᒋᐦᐃᐠ ᑲᔦᒪ ᑯᑕᐠ ᐊᐑᔭ ᑲᑮᐑᒋᐦᐃᐠ ᒋᑮᔕᑲᓑᑭᓀᐲᐦᐃᑫᔭᐣ ᑭᐯᐸᓄᒼ. ᑮᓑᐱᐣ ᐊᔭᐘᐨ ᐊᐦᐊᐍ ᑲᑲᓇᐍᓂᒥᐠ, ᑕᑮᓯᓭ 
ᒋᑮᔕᑲᓑᑭᓀᐲᐦᐃᑫᑕᒪᐏᐠ.  



9  

ᑲᔦ ᑕᑮᓯᓭ ᒋᑮᐅᐣᒋ ᐑᒋᐦᐃᑯᔭᐣ ᐃᐦᐃᒪ ᐅᑕᔭᒦᑕᒪᑫᐠ ᑲᑕᓇᓅᑮᐘᐨ ᑲᐑᒌᐦᐊᐘᐨ ᐃᓂᐍᓂᐘᐣ ᒪᒪᐤ ᑲᑮᐑᐣᑕᒪᑫᐘᐨ ᐃᐦᐃᒪ ᒪᒌᑭᑐᐏᓂᐣᐠ 1-
888-353-6661, ᑲ ᔦ ᒪ  ᐲ ᐘ ᐱ ᑯ ᐣ ᐠ  ᐅ ᔑ ᐲ ᐦ ᐃ ᑫ ᐏ ᐣ ralphroweclassaction@kmlaw.ca. 

ᒦᓇ ᐊᐤᔑᒣ ᐑᐣᑕᒪᑫᐏᐣ ᐅᒪ ᑲᐃᔑᒥᑲᐣ https://kmlaw.ca/cases/victims-ralph-rowe/. 

12. ᐊᓇᐲ ᑫᑌᐱᓇᐠ ᔔᓃᔭ? 

ᑲᐃᔑᓂᐣᔕᐦᐊᐣ ᐃᐦᐃᐍ ᑭᐯᐸᓄᒼ ᐁᑲ ᒪᔑ ᐃᓯᓭᐠ ᑳᒑᑰᓯᐨ ᑮᓯᐢ 27, 2025. ᑲᓇᑲᒋᑐᐘᐨ ᐅᑲᐅᓀᐣᑕᓇᐘ ᐃᐦᐃᐍ ᑭᔕᑲᓑᑭᓀᐲᐦᐃᑲᐣ ᒦᓇ 
ᒋᐅᓀᐣᑕᒷᐨ ᑮᓑᐱᐣ ᒋᑌᐱᓇᒪᐣ ᑎᐸᐦᐃᑫᐏᐣ. ᑲᑭᓇ ᑎᐸᐦᐃᑫᐏᓇᐣ ᑲᔕᐳᓂᑲᑌᑭᐣ ᐯᐸᓄᐣ ᑕᑎᐸᐦᐃᑲᑌᐘᐣ ᒋᐊᐸᒋᒋᑲᑌᐠ ᒉᑯᐯᐸᐣ ᒋᒦᓇ 
ᑲᓀᐨ ᐊᐦᐊᐍ ᒪᒪᐤ ᑲᑮᐑᐣᑕᒪᑫᐨ ᑲᑮᐸᑭᑎᓇᐣᐠ ᐅᔕᑲᓑᑭᓀᐲᐦᐃᑲᐣ ᑲᔦᒪ ᑲᐃᓇᑭᐣᓱᓂᐨ ᒋᑲᓇᐍᓂᒥᑯᐨ.  

ᐊᐦᐊᐍ ᔕᑲᓑᑭᓀᐲᐦᐃᑲᓇᐣ ᑲᐸᒥᓇᑭᐣ ᑲᔦᒪ ᑲᑎᐸᐸᐣᒋᑫᐨ ᐃᓯᓭ ᐁᓇᐣᑕᐍᐣᑕᐣᐠ ᒥᓂᑯᐠ ᑫᐃᔑᐅᓀᐣᒋᑫᐨ ᐃᓂᐍᓂᐘᐣ ᑲᑭᓇ ᐯᐸᓄᐣ ᐊᐲ 
ᐸᑭᑎᓂᑲᑌᑭᐣ ᑎᐸᐦᐃᑫᐏᓇᐣ ᒋᒥᓇᑲᓀᐨ ᐊᐑᔭ. ᑭᒌᓀᐣᑕᑯᓄᐣ ᐃᓂᐍᓂᐘᐣ ᑲᐃᔑᐅᓇᑌᑭᐣ ᑫᐃᔑ ᑭᔑᐱᓭᑭᐣ ᑎᐸᐦᐃᑲᓇᐣ ᒋᑮᓇᑲᒋᒋᑲᑌᑭᐣ 
ᑲᑭᓇ ᐯᐸᓄᐣ. ᐃᓂᐍᓂᐘᐣ ᑎᐸᐦᐃᑫᐏᓇᐣ ᑲᐏᐣ ᑕᑮᓯᓭᓰᐣ ᐸᓂᒪ ᐃᓑᑿ ᓇᑲᒋᒋᑲᐠᑌᑭᐣ ᔕᑲᓑᑭᓀᐲᐦᐃᑲᓇᐣ (18 ᑕᓱ ᑮᓯᐢ) ᐃᓑᑿᓭᐠ.  

ᐊᐘᓀᓇᐠ ᐃᑭᐍᓂᐘᐠ ᐅᑕᔭᒦᑕᒪᑫᐠ ᑲᑲᓄᒋᑫᑕᒪᐏᔑᐘᐨ? 

13. ᐊᐘᓀᓇᐠ ᐃᑭᐍᓂᐘᐠ ᐅᑕᔭᒦᑕᒪᑫᐠ ᑲᐑᒋᑐᐘᐨ ᐅᑲᓄᒋᑫᐣ ᒦᓇ ᒪᒪᐤ ᑲᓄᒋᑫᐠ? 

ᐃᑭᐍᓂᐘᐠ ᐅᑕᔭᒦᑕᒪᑫᐠ ᑲᐑᒋᐦᐊᐘᐨ ᑲᑮᑎᐸᑯᓂᒥᐣᐨ ᒦᓇ ᒪᒪᐤ ᑲᑮᐑᐣᑕᒪᑫᐘᐨ ᐊᐦᐊᐍ ᑳᐢᑮ ᒥᐣᐢᑮ LLP ᑲᐅᐣᒌᐘᐨ ᑐᕒᐅᐣᑐ, ᐅᐣᑌᕒᐄᔪ.  

ᑭᓇᐣᑕᐍᓂᒥᑯ ᓇᐣᑕᐍᐣᑕᒪᐣ ᐃᓇᑯᓂᑫᐏᐣ ᐑᒋᐦᐃᐍᐏᐣ ᒋᑲᓄᓇᐨ ᐊᐦᐊᐍ ᐅᑕᔭᒦᑕᒪᑫ ᐅᐣᒋ ᑲᑮᓇᒋᑲᑌᐠ ᒦᓇ ᑲᔦ ᑭᔕᑲᓑᑭᓀᐲᐦᐃᑲᐣ ᒦᓇ 
ᐁᑲ ᒋᑎᐸᐦᐃᑫᔭᐣ. ᑮᓑᐱᐣ ᓇᐣᑕᐍᐣᑕᒪᐣ ᒋᑲᓄᒋᑫᑕᒪᐠᔭᐣ ᑲᔦᒪ ᒋᐑᐣᑕᒪᑯᔭᐣ ᐊᐦᐊᐍ ᐸᑲᐣ ᐅᑕᔭᒦᑕᒪᑫ, ᑲᑮᑎᐸᐦᐊᒪᐘ ᑫᐃᓇᑭᐣᓱᐨ ᑮᐣ 
ᒋᑎᐸᐦᐃᑫᔭᐣ ᒋᑲᓄᒋᑫᑕᒪᐏᐠ ᐃᐦᐃᒪ ᑎᐸᑯᓂᑫᐏᑲᒥᑯᐣᐠ.  

14. ᐊᓃᐣ ᑫᐃᓯᓭᐠ ᐃᑭᐍᓂᐘᐠ ᐅᑕᔭᒦᑕᒪᑫᐠ ᑎᐸᐦᐊᒪᐘᑲᓀᐘᐨ? 

ᐃᑭᐍᓂᐘᐠ ᐅᑖᔭᒦᑕᒪᑫᐠ ᑲᐑᒌᐦᐊᐘᐨ ᑲᑮᑎᐸᑯᓂᒥᐣᐨ ᐅᑮᑐᑕᓇᐘ ᐁᑲ ᒋᑎᐸᐦᐊᒪᐘᑲᓀᐘᐨ, ᐁᐃᓯᓭᐠ ᐁᑲ ᒋᒦᓇᑲᓀᐘᐨ ᑎᐸᐦᐃᑫᐏᐣ ᒣᑿ 
ᐱᒦᑭᑲᑌᐠ ᑲᑮᓇᒋᑲᑌᐠ, ᐸᓂᒪ ᑭᔕᐳᓂᑲᑌᐠ ᐃᐦᐃᐍ ᑲᑮᓇᒋᑲᓂᐘᐣᐠ.  

ᑎᐸᑯᓂᑫᐏᐣ ᐅᑮᔕᐳᓇᓇᐘ ᐃᓂᐍᓂᐘᐣ ᒥᓂᑯᐠ ᑫᑎᐸᐦᐃᑲᑌᑭᐣ ᐅᑕᔭᒦᑕᒪᑫ ᑎᐸᐦᐃᑫᐏᓇᐣ ᒦᓇ ᒣᑎᓂᑫᐏᓇᐣ ᒦᓇ ᐁᑮᓇᑭᐣᒋᑲᑌᑭᐣ 
ᒋᑌᐱᓭᑭᐣ. ᒥᓂᑯᐠ ᑲᐃᓯᓭᐠ ᒣᑎᓂᑫᐏᓇᐣ ᑮᑮᓑᑭᓂᑲᑌᐘᐣ ᒥᓂᑯᐠ ᑫᑎᐸᐦᐃᑫᐘᐨ ᑲᑮᑎᐸᑯᓇᑲᓀᐘᐨ ᒋᑌᐻᑕᑎᓇᓂᐘᐣᐠ ᐅᐍ ᑲᑮᓇᒋᑲᑌᐠ.  

ᐑᑌᐱᓇᒪᐣ ᐊᐘᔑᒣ ᐑᐣᑕᒪᑫᐏᐣ? 

15. ᐊᓃᐣ ᑫᑐᑕᒪᐣ ᐊᐘᔑᒣ ᐑᑌᐱᓇᒪᐣ ᐑᐣᑕᒪᑫᐏᐣ? 

ᐅᐦᐅᐍ ᐑᐣᑕᒪᑫᐏᐣ ᐑᐣᒋᑫᒪᑲᐣ ᑲᐃᓇᑌᐠ ᑲᑮᓇᒋᑲᑌᐠ ᓇᑯᒥᑎᐏᐣ ᒦᓇ ᑫᑐᑕᒪᐣ ᐏᐸᑭᑎᓇᒪᐣ ᑭᔕᑲᓑᑭᓀᐲᐦᐃᑫᐏᐣ.  

ᑲᑮᒥᑲᐣ ᐁᓇᒋᑲᑌᐠ ᐃᐦᐃᐍ ᑲᑮᓇᒋᑲᓂᐘᐣᐠᒦᓇ ᑫᑐᑕᒪᐣ ᔕᑲᓑᑭᓀᐲᐦᐃᑫᔭᐣ ᐃᒪ ᑲᑮᓇᒋᑲᑌᐠ ᓇᑯᒥᑎᐏᐣ. ᑲᑮᑌᐱᓇᐣ ᐃᐦᐃᐍ ᓇᑰᒥᑎᐏᐣ 
ᐃᒪ ᐃᔕᔭᐣ ᐲᐘᐱᑯᐣᐠ https://kmlaw.ca/cases/victims-ralph-rowe/. ᐃᓯᓭ ᒋᑮᐸᑭᑎᓇᒪᐣ ᑲᑵᑌᐏᓇᐣ ᐅᒪ ᒫᒌᑭᑐᐏᓂᐣᐠ 1-888-353-
6661 ᑲᔦᒪ ᐲᐘᐱᑯᐣᐠ ᐅᔒᐲᐦᐃᑫᐏᐣ ralphroweclassaction@kmlaw.ca. 

ᑲᔦ ᐃᓯᓭ ᒋᑮᐑᒋᐦᐃᑯᔭᐣ ᐃᓇᑯᓂᑫᐏᐣ ᐑᒋᐦᐃᐍᐏᐣ ᐃᑭᐍᓂᐘᐠ ᐅᑕᔭᒦᑕᒪᑫᐠ ᑲᑮᐑᒋᐦᐊᐘᐨ ᒪᒪᐤ ᑲᑮᐑᐣᑕᒪᑫᐘᐨ ᐅᐣᒋ ᐊᑮᓇᒋᑲᑌᐠ ᒦᓇ ᑲᔦ 
ᑭᔕᑲᓑᑭᓀᐲᐦᐃᑫᐏᐣ ᐁᑲ ᒋᑎᐸᐦᐃᑫᔭᐣ.  

16. ᐁᑯᓀᐣ ᒥᑐᓀᐣᒋᑲᐣ ᒥᓄᔭᐏᐣ ᒦᓇ ᐃᓀᐣᑕᒧᐏᐣ ᐑᒋᐦᐃᐍᐏᓇᐣ ᐁᐊᔭᑭᐣ ᑫᑮᐑᒋᐦᐃᑯᔭᐣ ᓄᑯᒼ? 

ᒣᑿᐨ ᔕᑲᓑᑭᓀᐲᐦᐃᑫᔭᐣ ᑲ ᐊᓂᒥᓭ. ᑲᐃᔒᔭ ᒋᒪᓀᐣᑕᒪᐣ ᐃᓀᐣᒋᑫᐏᓇᐣ ᑲᔦᒪ ᑲᐃᓀᐣᑕᒪᓂᐣ ᑫᑯᓇᐣ ᒣᑿᐨ ᐑᐣᑕᒪᑫᔭᐣ ᑲᑮᑐᑕᑯᔭᐣ. 
ᑲᑮᐑᒌᐦᐃᑯ ᑮᓑᐱᐣ ᓇᓇᐣᑕᐘᐸᓇᒪᐣ ᐑᒋᐦᐃᐍᐏᐣ ᐊᐦᐊᐍ ᐊᐑᔭ ᑲᑭᑫᓂᒪᐨ ᒦᓇ ᐁᑌᐻᓂᒪᐨ.  

ᑮᓑᐱᐣ ᓇᐣᑕᐍᐣᑕᒪᐣ ᐑᐸᐨ ᐑᒋᐦᐃᐍᐏᐣ ᑲᔦᒪ ᐊᔭᒥᐦᐃᐍᐏᐣ, ᐅᓄᐍᓂᐘᐣ ᐑᒋᐦᐃᐍᐏᓇᐣ ᐊᔭᐘᓅᐣ:  

• ᐊᓂᔑᓂᓂᐘᐠ ᒦᓇ ᐃᓅᐏᐟ ᐸᑯᓭᓂᒧᐏᐣ ᒋᒥᓄᔭᔭᐣ ᒫᒌᑭᑐᐏᐣ: 1-855-242-3310 
• ᐊᓂᔑᓂᓂ ᐍᓑᑲᐨ ᑭᑭᓄᒪᑯᐏᐣ ᑲᑮᔕᐳᓑᑲᒧᐘᐨ ᒦᓇ ᑎᐯᐣᒋᑫᐏᓇᐣ ᒫᒌᑭᑐᐏᐣ: 1-866-925-4419 
• ᒪᐣᓯᓭᐏᐣ ᐑᒋᐦᐃᐍᐏᓇᐣ ᑲᓇᑕ: 1-833-456-4566 ᑲᔦᒪ ᐅᔑᐲᐦᐃᑫᐣ ᐅᒪ 45645 


